Minez bizi beharra

Fibromialgia gorputzeko edozein ataletan eragin dezakeen gaixotasuna da. Espainian bi
milioi pertsonak du gaixotasun hori eta gehienak emakumeak dira. Horietako bat Marta da

ELKARRIZKETA hau egin
genuenean, Madrilgo mendi-
lerroa argitsu eta hotz esnatu
zen. Eguzki distiratsua islatu
zen Martaren etxeko egonge-
lan. Marta 43 urteko emaku-
mea eta fibromialgiaren bik-
timetako bat da. Isilean pai-
ratu beharreko gaixotasun
ezezaguna da; Espainian bi
milioi pertsonak jasaten du.
Goizeko hamarretan genuen
hitzordua, baina gure prota-
gonistarentzat eguna ordu
batzuk lehenago hasi zen.
Egun arrunta, kazetaririk
gabeko eguna, zertxobait
beranduago hasiko zen. Ohe-
tik altxa baino lehen, musku-
lu tenkaketak eta yogaren
bidez ikasi duen arnasa har-
tzeko ariketak ere egin behar
izaten ditu.

Zer da fibromialgia?
Hitz hori ezezaguna da gehi-
nentzat, eta beste batzuentzat,
aldiz, izugarrizko sufrimen-
dua. “Me llamo Marta y soy
una fibromialgica” liburua-
ren arabera, “ehun fibrosoe-
tan eta muskuluetan mina”,
esan nahi du hitz horrek.
Liburu hori La esfera de los
librosek argitaratu eta Victor
Claudin Martaren senar eta
kazetariak idatzi du. Konta-
kizun zintzo eta ausart horre-
kin, egileak gauzak diren
bezala kontatu nahi izan ditu.
“Ez dut gaixoa bakarrik sen-
titzea nahi eta jendeak ez
lituzke eroak bailiran hartu
behar”. Horrez gain, liburuak
injustizia anitzen aurkako
deia egiten du: “medikuei,
osasun erakundeei eta politi-
kariei egiten diet salaketa,
izan ere, fibromialgia gaixo-
tasuna dutenak ez dira izaki
arraroak. Talde garrantzitsu
horri kasu egin behar diegu,
bakardadean bizitzera konde-

“Ez dut gaixoa
bakarrik
sentitzea nahi,

ez etaeroa
jendearentzat
izatea”

natuta dagoen jende horri”.
Joan den urtearen azken alde-
ra, Gobernuak fibromialgia
lanbide-gaixotasunen zerren-
datik at utzi zuen. Egun,
Gizarte Segurantzari salaketa
jarri diote ez duelako gaixo-
tasuna baliagabetasun-baja-
ren ondorio gisa onartzen.
Alabaina, Victor eta Martak
dioten gisan, “ohiko bizitza
egin ahal izateko baliaezina
da”.

Martaren ohiko bizitza
duela lau urte hasi zen kora-
pilatzen, 1998 aldera, egune-
ko lanordua amaitu ostean
lagunekin gelditu eta bere
burua arraro sentitu zuenean,
“minagainak lo hartu zidan,
ezkerreko begia eta ahosa-
baia txingurritu egin zitzaiz-
kidan eta eskuineko eskuak
ez zidan erantzuten”. Hain-
bat froga egin ostean, arazo
neurologikoak zituen ideia

atzean utzi zuten eta hiatoko
ernia zuela baieztatu zuten.
Baina Martak liburuan dioen
moduan: “Agian hori izango
zen lehenengo aldia, hogeita
zortzi urterekin, baina orain-
dik beste hamabi gelditzen
zitzaizkidan, eta hamabi urte
horietan sintomak bata bes-
tearen atzetik agertu zitzaiz-
kidan, anonimo edo euren
izenekin... Sintoma horiek
guztiak Martarekin bizitzen
gelditu ziren”. Martaren
diagnostikoaren parte den
puzzle handi bat: “Fibro-
mialgia, Dberraktibatutako
depresioa, ezkerreko eskuan
karpoko tunelaren sindro-
mea, garaia baino lehenago-
ko menopausia, migrainak,
bertigoa eta zerbikaletako
endekapen-artrosia”. Gaixo-
tasunak gorputzeko edozein
ataletan eragiten dio.

Gaixo nago

1993an Osasunaren
Munduko Erakundeak
(OME) adierazi  zuen

moduan, nahiz eta Espainia-
ko hainbat aditurentzat ez
den arazo larria, gaixotasun
horren lehenengo sintome-
kin gaixoak familiako medi-
kuarengana jotzen du, eta
horiek, orokorrean, trauma-
tologoarengana bideratzen
dituzte, izan ere, itxuraz min
erreumatikoak izan ohi dira.
Traumatologoak ezer aurki-
tzen ez duenean, orduan
hasten da benetako eromena:
neurologoak, kardiologoak,
hematologoak... batean eta
bestean ibiltzen dira, azkene-
an, depresioan erorita psiko-
logo eta psikiatrengana jo
behar izaten duten arte.
“Egunak joan eta egunak
etorri, eta ez dizute diagnos-
tikorik ematen, ondorioz,
depresioan erortzen zara.
Bestalde, Gizarte Seguran-
tzak ez du zurekin ezer jakin
nahi, ez duzu atseden har-
tzen, egunean hiru ordu
baino ez duzu lo egiten, eta
gainera, uneoro gorputz 0soa
minduta duzu. Desesperaga-
rria da”, atsekabetu da
Marta. Honakoa gaineratu
du: “Hainbeste mediku igaro
ostean, tuntuntzat hartu nin-

duten eta denen artetik Ana-
rengan soilik dut konfiantza,
nire familiako medikuaren-
gan”, hasiera-hasieratik bere
egoera ulertu zuen pertsona
da Ana.

Marta minez bizi da, izan
ere, egiten duen mugimendu
bakoitzak, bai ohean, zutik
baita eserita dagoenean ere,
min handia egiten dio. “Oso
lagun txarra da, eta batzuetan
hitz egin eta berarekin hase-

rretzen naiz”, aipatu du
aldarte onez. Azken urte
hauetan oso egoera zailak
igaro behar izan ditu: “ Suftri-
tzeaz eta ez bizitzeaz asper-
tu egiten zara. Dena alde
batera uzteko gogoa ematen
dizu. Familia osoarentzat 0so
gogorra da, izan ere, ohiko
familiek egiten dituzten gau-
zak ezin dituzu egin. Ezin
duzu zure semearekin jolastu
(Daniel, 9 urtekoa), kalera

Marta, bere senarra eta txakurrarekin.

0S0 gutxi ateratzen naiz, ezin
dut gidatu...”.

Martak dioen moduan,
familiako harremana guztiz
aldatzen da: “Hasieran zeure
buruarekin haserretzen zara,
ozpinduta eta urduri zaude.
Edozein gauzarengatik erru-
dun sentitzen zara eta espe-
rantza edukitzetik haserre
egotera  igarotzen  zara.
Sexuari dagokionean, ikara-
garria da, ez daukazunez
gogorik, bikoteak ez zaituela
maite uste duzu eta okerrena
pentsatzen duzu. Maite zai-
tuen jendeak zaren bezala-
koa zarela onartu behar du,
izan ere, fibromialgiarekin
dena aldatzen da”.

Martak adierazi digunez,
zortzi urte luzean, mina
jasaten ikasi behar izan du:
“terapia berri batzuk ikasi
behar izan ditut eta izugarriz-
ko pazientzia izaten ikasi
dut”. Orain ez ditu hainbes-
te botika hartzen, gutxiago
hartzen du, sendatu baino
nekarazi egiten baitzuten.
Depresioaren aurkako boti-
kak, serotanina eta asiolitiko-
ekin gosaltzen zuen. Herstu-
rari aurre egiteko, askarian,
asniolitiko gehiago hartzen
zituen. Afaltzeko ere pastila
batzuk hartzen zituen (orfi-
dalak, analgesikoak, gastriko
babesleak,  hipnotikoak)
atseden hartu ahal izateko.

Lantokian, Martak ez du
gainerako fibromialgia gai-
xoek adina arazo izan. Tele-
bista kate bateko errealizazio
laguntzailea da. Horrez gain,
kate horretako sindikatu
ordezkaria ere bada; hori dela
eta, ordutegi liberatua du.
Victor bere senarrak erama-
ten du lantokira. Gainerako
orduak etxean igarotzen ditu
eta internet sarea lagun fidela
du. Sarearen bidez egiten ditu
erosketak, bankuko kudeake-
tak, semeak ikastetxetik eka-
rriko dituen etxeko-lanak
prestatzen ditu, eta garrantzi-
tsuena, lagun talde bat aurki-
tu du. Adiskide horiek Mar-
tak duen gaixotasun bera
dute eta uneoro jartzen dira
harremanetan. Elkarri lagun-
tzen diote, barre egiten dute...
horixe da agian bere terapia-
rik hoberena. =

